
Шурӑ лӗпӗш 

 

Вӗҫрӗ, вӗҫрӗ ҫӑмӑл лӗпӗш, 

Сан кӗпӳ пек шурӑскер. 

Вӗҫрӗ, ҫаврӑнчӗ ыр пӗлӗш, 

Анчӗ ал ҫине чипер. 

 

Тытрӑм ҫепӗҫ, амантмарӑм 

Ҫут тусанлӑ ҫунатне. 

Куҫ тулли савса сӑнарӑм 

Пӑчӑр-пӑчӑр тӗррине. 

 

Хӑй те ларчӗ питӗ шӑпӑрт 

Тем ӑнланнӑ пек пулса. 

Хушӑран ҫеҫ чӑпӑрт-чӑпӑрт 

Ҫунатне уҫса-хупса. 

 

Алтупань ҫине лартайрӑм, 

Ыр сунса пуҫа таяйрӑм: 

«Вӗҫ, ҫӳре, сӑпайлӑ чун!..» 

Сан кӗпӳ пек тӗсӗ ун. 

